
Аялаймын сені, Қызылорда!

Алдымен Қорқыт ата кітабының 1300 жылдығына 
арналған ескерткіш орналасқан саябаққа барды. Содан соң 
Б.Шөкенов атындағы саябақтың жағдайымен танысты. 
Бұрынғы «Пионерлер паркінің» жер аумағы 18 927 
шаршы метр, қоқыс жәшіктері, түнгі жарық бағаналары 
орнатылған. 2022 жылы «Халық қатысатын бюджет» 
жобасы аясында саябақтағы балалар ойын, баскетбол 
алаңдарына ағымдағы жөндеу жүргізілді. 

Келесі нысан қалалық мәдениет және демалыс 
паркі болды. Жалпы аумағы 5,6 гектар, 93 аттракцион 
орналасқан. Оның 9-ы парк меншігінде, 84-і жеке 
кәсіпкерлерге тиесілі. Сонымен қатар танымал демалыс 
орнының бірі – «Теміржол паркі». 2018 жылы облыстық 
мәдениет, архивтер және құжаттама басқармасынан қала 
әкімдігінің теңгеріміне өткізілді. «Жұмыспен қамтудың 
жол картасы» аясында 2021 жылы қайта жаңғыртылды. 
Паркте волейбол, баскетбол, теннис және спорттық 
жаттығу алаңдары мен субұрқақ бар. Бұл аумаққа 1 000-
ға жуық түрлі сәндік ағаш егілген. 

Ал Тұңғыш Президент саябағы 2008 жылы салынды. 
Сәндік ағаштар, гүлзарлар, көшеттер отырғызылған. 
Жоғарыда аталған демалыс орындарының барлығын 
күтіп ұстауға «Реал Строй Снаб» ЖШС жауапты.

– Қаламызда халық демалатын, әсіресе жаздың 
аптабында саялайтын орындар аз. Сондықтан каникул 
кезінде, кешкісін тұрғындар балаларын ертіп баратын, 
алаңсыз демалатын, үлкен-кішіге бірдей ыңғайлы, 
қауіпсіз саябақтар, парктер көп әрі қолжетімді болуы 
керек. Ол үшін айдалаға жаңа парк немесе демалыс 
орнын салудың қажеті жоқ, қолдағы барымызды 
көгалдандырып, тазалап, абаттандырған өте тиімді. 
Жаңа аттракциондар, ойын алаңдарын, субұрқақтар 
салсақ, саябақтарымыз көріктене түседі. Алысқа 
бармай-ақ, орталық алаңды мысалға келтірейік. Аз 
уақытта қала тұрғындары бас қосатын, демалатын 
жайлы мекенге айналып үлгерді. Қазан айынан 

бастап жұмысты қолға алыңыздар. Келесі жылдың 
1 мамырына дейін қаладағы барлық демалыс 
орындары, атап айтқанда орталық парк, Қорқыт ата, 
Б.Шөкенов, Тұңғыш Президент атындағы, «Теміржол»  
саябақтары жұртшылыққа қолайлы етіп қайта жасалуы 
керек. Балалар ойын алаңдары, аттракциондар 
қойылып, тозығы жетіп тұрған тұстары жаңартылуы, 
жарықтандырылуы тиіс. Аттракциондардың басым 
бөлігін тұрғындарға қолжетімді, яғни тегін етсе, 
кейбірі ақылы қызмет көрсетеді. Көп отбасының ірі 
сауда орталықтарындағы ойын алаңдарына балаларын 
апаруға мүмкіндігі жоқ. Сол себепті демалыс орындары 
қаланың әр аумағында болуы керек, – деді облыс әкімі.

Аралау барысында аймақ басшысы көпшілік 
демалатын орындарға қатысты тапсырмаларды атап 
айтып, ең басты талап жұртшылықтың бәріне бірдей 
қолжетімділік екенін ескертті.

А.НҰРЛЫБАЙ

Жанға сая жасыл желекті жай-
қалтып, тұрғындар үшін демалыс 
орнын көбейту мақсатында биыл 
қала аумағына 11000 дана ағаш 
көшеті және көгал, сәндік гүлдер 
отырғызылды. Аталған жұмыстарды 
жүйелі атқару үшін «Жасыл 
Қызылорда» мекемесі құрылған 
болатын.

Қазірде облыс әкімінің қол-
дауы мен қаланы абаттандыру, 
көгалдандыру бағытында серпінді 
жобалар атқарылуда. Өңірдің өңін 
ашып, көркейту мен көгалдандыру 
жұмысына «Жасыл Қызылорда» 
коммуналдық мемлекеттік мекемесі 
кірісті.

Облыс әкімінің тапсырмасымен 
2023 жылдың қыркүйек айында 
«Жасыл Қызылорда» КММ құрылып, 
осы жылдың қаңтар айынан бастап 
өз жұмысын атқаруда. Басты 
мақсаты – қаламызды көгалдандыру 
мақсатында каналдар мен арық 
жүйелерін тазалау, жерасты ұңғыма 
және насостар арқылы аяқсу беру, 
сквер, аллеялар мен орталық 
көшелердегі гүлзарларға гүл егу, 
көгалды күтіп-ұстау, қураған ағаш-
тарды кесу. Осы аталған жұмыстар 
жыл басынан бері жүзеге асып 
келеді.

Мамандардың айтуынша, қала-
дағы талдарға мониторинг тұрақты 
жүргізіледі. Мониторинг барысында 
қураған талдар анықталған жағдайда 
кесіп алынады. Қызылорда қаласы 
аумағына 2024 жыл дың көктем 
айларында 8000 көшет отырғызу 
жоспарланған. Бұл меже арты ғымен 
орындалып, яғни 12 000 дана ағаш 

көшеті отырғызылды. Оның ішінде 
ауа райына қолайлы, құрғақ, ыстық, 
шөлге төзімді сыр талы, терек, 
қарағаш және сәндік (катальпа, 
айлант, ясин) ағаш көшеттері аяқсу 
тұрақты беріліп тұрған Бейбарыс 
Сұлтан, Қорқыт ата, Сағымбаев және 
қаламыздың орталық көшелеріне 
отырғызылды. 4-бетте

ДЕМАЛЫС 
ОРЫНДАРЫ 

ҚАЙТА 
ЖАҢҒЫРАДЫ

Ақ маржаны жайқалған Сырда 
еңбеккерлердің ала жаздай маңдайы 

күнге күйіп, табаны тілім-тілім 
болып, Жер-Анаға төккен тері нәтиже 

беретін уақыт келді. Алдыңғы қатар 
егінге орақ салып, қызу тірлікке 

кіріскен. Кейінгілері сайманын 
сайлап, дақылдың дер кезін күтіп 

отыр. Бұл ретте қалаға қарасты 
ауылдардағы жағдайды саралап, 

қала әкімінің орынбасары Пакуатдин 
Шамұратовпен сұхбаттасқан едік...

ӘРБІР БАСТАМА 
ӨНІМДІЛІКТІ 
АРТТЫРУҒА 

БАҒЫТТАЛАДЫ

Пакуатдин Шамұратов,
қала әкімінің орынбасары:

2-бетте

Мектептегі қауіпсіздік қашанда басымдыққа 
ие. Бүгінде қала мектептерінің көбі қауіпсіздік 

құрылғылармен қамтамасыз етілген. Қауіпсіздікті 
қамтамасыз етуде жаңашылдықтардың бірі – 

оқу орындарында турникет құрылғыларының 
орнатылуы. Бастапқыда ата-аналар мектепте 

турникет орнатуға күмәнмен қараса, уақыт өте келе 
пайдасын түсіне бастады. Осы жылдар ішінде ата-

аналардың білім беру мекемесін таңдауда қауіпсіздік 
шаралары, оның ішінде білім ордаларында турникет 

болуы бірінші орынға шықты. Бұл құрылғылар 
келушілерді бақылап ғана қоймай, қауіпсіз білім 

беру ортасын құруға көмектеседі. Бұл құрылғылар 
ғимаратқа кіруді бақылауға көмектесе отырып, 

рұқсат етілмеген адамдардың кіруіне жол бермейді. 
Бұл оқушылар қауіпсіздігі үшін маңызды. 

Турникеттерде 
қауіпсіздіктің 

қосымша деңгейін 
қамтамасыз ететін 

бет-әлпетті тану немесе 
кіру картасы жүйелері 

жұмыс істейді. Сондай-ақ 
жан-жақты бақылау 

жүйесін жасау үшін 
бейнебақылау 
сияқты басқа 
қауіпсіздік жүйелеріне 

қосылады. 

3-бетте

Жаздың соңғы айларында ата-аналар үшін қарбаласқа 
толы күндер басталады. Мектеп формасы мен оқу құралдарын 
сатушылар үшін нағыз сату маусымы да осы уақыт. Себебі алда 
1 қыркүйек – Білім күні келе жатыр. 

Иә, жаңа оқу жылының басталуына бір-ақ апта қалды. Тамыз 
басталысымен оқушының мектепке керек-жарағын түгендеу ата-
ананың басты мәселесіне айналатыны рас. Мектеп формасынан 
бастап, оқуға қажетті құрал-жабдықтарын түгел алу үшін де қомақты 
қаражат керек. Бүйірден қысқан қымбатшылыққа қарамастан баланың 
көңілі үшін қалағанын алып беруге тырысасың. Баланы мектепке дайындау 
үшін аз қаражат кетпейтіні белгілі. 

Балаңыз мектепке 
дайын Ба? 

3-бетте

Облыс әкімі 
Нұрлыбек Нәлібаев Парламент 

Мәжілісінің депутаты Мұрат 
Ергешбаевпен бірге қаладағы 

мәдени-көпшілік демалыс 
орындарын, парктер мен 

саябақтарды аралады.

«ЖАСЫЛ ҚЫЗЫЛОРДАНЫҢ» 
МІНДЕТІ ҚАНДАЙ?

АҚМешІТ АпТАЛЫҒЫ

– Пакуатдин Сыражадинұлы, «көктемнің 
бір күні – жылға азық» деп, еңбек еттік. 
Енді «балапанды күзде санайды» деп, егінді 
жинаймыз. Қазіргі дайындығымыз қалай? 
Сақадай саймыз ба?

– Биыл 8257 гектарға ауыл шаруашылығы 
дақылдарын ектік. Оның ішінде негізгі дақыл күріш 
– 3856 га, бидай – 368 га, қант құмайы – 40 га, жаздық 
арпа – 2 га, жаңа жоңышқа – 224 га, ескі жоңышқа 
– 1317 га, картоп – 130 га, көкөніс – 1330 га, бақша 
– 990 га. Биылғы егіске 903,5 тонна күріш тұқымы 
құйылды. Құйылған тұқымының 4,4 пайызын 
отандық сорттар, 95,6 пайызын ресейлік сорттар 
құрап отыр.

Атап айтқанда, отандық сорттар бойынша 20 
тон на «Сыр сұлуы» және 20 тонна «Маржан», 
ресейлік сорттар бойынша 730 тонна «Лидер», 
133,5 тонна «Янтарь» сорттары бар. Қажетті 
минералдық тыңайтқыштың көлемі 3010 тоннаны 
құ рап, толығымен сатып алынды. Сонымен қатар 
арамшөптерге қарсы қолданатын гербицидтердің 
қажетті көлемі 2863 литр толығымен сатып алынды. 

Қашыртқылар, каналдарды тазалау, гидротехни-
калық құрылыстарды жөндеу жұмыстары бойынша 
ішкі су жолдарының  54300 текшеметр (100%) 
топырақ шығарылып, 4 дана гидробекеттер (100,0%), 
2 дана су құрылыстары (100%)жөндеуден өткізілді.

Егіннің бітік шығуына барлық жағдай жасалды. 
Оның жемісін көретін де кез алыс емес. Диқандардың 
еңбегі ерен. 

– Әлбетте, адамның дегені болмайды. Дей 
тұрғанмен, сала мамандарының болжамы қан-
дай? Биылғы егіннен жақсы нәтиже күте аламыз 
ба? 

– Қазір тек күрішті ғана күтіп отырмыз. Жиналған 
өнімдер де бар. Мәселен, егілген 368 гектар бидайдан 
379 тонна өнім жиналып, орта өнім 10,3 центнерден 
келді. Өткен жылы бұл көрсеткіш гектарына 10 
центнер болған. Ал 2 гектар арпа дақылынан 3 тон-
на өнім жиналып, орта өнім 15 центнерден келді. 
Шаруашылық құрылымдар бойынша мал азықтық 
жоңышқа шөбінен 7603 тонна жоңышқа шөп 
дайындалды. Орташа көрсеткіш 20 центнерге жетті.

Сонымен қатар көкөніс, бақша дақылдарын 
жинау да қарқынды жүруде. Көкөністің 1230 
гектарынан (92,5%) 135 центнер, бақшаның 880 
гектарынан (88,9%) 136 центнерден өнім жиналуда. 
Күріш дақылын күтіп-баптау бойынша 1600 гектар 
үстеп қоректендірілсе, 1850 гектар гербицидпен 
өңделді. Биылғы егілген 3856 гектар күріш 
егістігінің шығымдылығын сала мамандарының 
зерделеу барысында 2892 гектары (75,0 %) «жақсы», 
771 гектары (20,0%) «орташа», 193 гектары 
(5,0%)«қанағаттанарлық» деп бағаланып отыр.

– «Қолы қимылдағанның аузы жыбырлайды» 
деген бар. Үлкен алқаптан бөлек, ауласындағы 
шағын алаңқайдың өзін көгертіп отырғандардың 
ісі көңіл марқайтады. Десек те, сол жылыжайдың 
көлемі аз тәрізді. Насихат керек шығар?! Өйткені 
өнім көбейсе, бағаның да халықтың қалтасына 
қонымды болатын реті бар...

– Оныңыз рас. Мемлекеттік бағдарламалар 
аясында есік алдына жылыжай кешенін 
дамытуға өткен жылы 33 млн теңгені құрайтын 
5 жоба мақұл данды. Атап айтқанда, «Ауыл 
аманаты» бағдар ламасы бойынша 23,5 млн 
теңгеге 920 шаршы метрді құрайтын 3 дана 
жылыжайдың құрылысы аяқталып, егін егу 
жұмыстары жұмыстары жүргізілуде. Оның 
екеуі Ақсуат ауылдық округінде болса, біреуі 
Қарауылтөбеде. 

Сонымен қатар «Қызылорда өңірлік инвестиция 
орталығы» арқылы Талсуат ауылдық округінен 9,5 
млн теңгеге 457 шаршы метрді құрайтын 2 дана 
жылы жайдың құрылысы аяқталып, іске қосылды. 
Бұл жылыжайларда қияр егілуде. 

– Күріш, бақша дақылдарын егу жұмыстары 
жылдағыдан қалай орындалды? Өйткені қазіргі 
таңда су жетіспеушілігі көп шаруаның қолын 
байлағаны өтірік емес. Үнемдеп пайдалану, әр-
тараптандыру тәрізді бастамалар кеңінен қолға 
алынған шығар...

– Облыс әкімінің су тапшылығын ескере оты-
рып күріш көлемін азайту бойынша хаттамалық 
тапсырмасына сәйкес, күріш дақылы 3856 гектарға 
егілді. Осыған байланысты, қалаға қарасты ауыл 
шаруашылығы құрылымдарына инженерлік жүйеге 
келтірілмеген деңгейі биік жерлерге күріш дақылын 
екпеу, ауыспалы егіс көлемін сақтау, суды аз қажет 
ететін дақылдарды егу туралы ескертпе хаттары 
таратылып, түсіндірме жұмыстары жүргізілді. Нәти-
жесінде былтырғы жылмен салыстырғанда күріштің 
көлемі 280 гектарға кем егілді. Өткен жылы бұл 
дақыл 4136 гектарға егілген болатын. 

Биыл күріштің орнына суды аз қажет ететін би-
дай 368 гектарға, арпа 2 гектарға, қант құмайы 40 
гектарға, 224 гектарға мал азықтық жоңышқа, 990 
гектарға бақша дақылдары егілді. Әрине, мұның 
барлығы ауыспалы егістіктің ережесін сақтай 
отырып, орындалған жұмыс. 

Ауыл шаруашылығы өнімдерін ұлғайту мақса-
тында су үнемдеу технологияларымен 6 гектарға 
тамшылатып суару әдісі арқылы ауыл шаруашылығы 
дақылдары егілді. Атап айтқанда, Ыбырай Жақаев 
атындағы Қазақ күріш ғылыми-зерттеу институты 
осы әдіспен 0,5 гектарға көкөніс, 3 гектарға бақша 
өнімдерін екті. Ал «Іскер М»  ЖШС бастамасымен 
2,5 гектарға жүгері егілді.

Су жетіспеушілігі мәселесін жоюға арналған 
бас тамалар жетерлік. Өйткені егіс алқабын күтіп-

баптап, реттеп отырмаса, жердің де тозып кету 
қаупі болады. Сондықтан осындай мәселелердің 
алдын алуда біз жоспарлы әрекет етудеміз. 
Биыл 350 гектарға лазерлік тегістеу жұмыстары 
жүргізу жоспарланып, 650 гектар тегістелді. Яғни, 
жоспардан 186 пайызға артық орындадық. Осылай 
реттеле берсе, көп жердегі егіннің өнімділігін 
артыруға мүмкіндік бар. Мәселен, тегіс жерге 
егілген күріштің өнімділігі жоғары болады. Себебі 
су егінді тегіс басады. Дер кезінде күріш те бас 
алады. Бұл – тәжірибеде бар нәрсе.

– Қазір шаруаларға техника паркін жаңалауға 
мүмкіндік мол. Бұрынғы кұр сүлдерін сүйреткен 
ескі тракторлармен жүргендер некен-саяқ. Әлем-
дік деңгейдегі мойындалған мықтылардың 
комбайн, жаткалары да еңбек өнімділігін арт-
тырып жүргенін жиі байқаймыз. Биылғы егін 
жинау науқанында осы техника мәселесі мен 
жанар-жағар май жағы қалай болып жатыр екен?

– Күзгі егін жинау науқанына 20 дана жатка, 
29 дана комбайн, 83 дана трактор, 21 дана трактор 
тіркемесі мен 5 дана жүк көлігі егін жинау 
жұмыстарына қатысуға дайын. 

Күзгі егін жинау жұмыстарына 188 тонна дизель 
отыны қажет. Қажетті дизель отынынын жеткізуші 
оператор ретінде «РК Мұнай» және «Жибек 
Жолы ЛТД» ЖШС мекемелері белгіленіп, ауыл 
шаруашылығы құрылымдарының қажеттіліктеріне 
сәйкес босатылуда. Нарық бағасынан әлдеқайда 
төмен бағада, бір литрі 250 теңгеден берілуде. Бұл – 
қарапайым шаруа үшін көп жеңілдік.

– Облысқа қарасты бірнеше аудан күрішке 
орақ салып, іске қызу кірісіп кетті. Үш ай жаз 
суда жататын дақылдың суын тарттырғалы да 
біраз уақыт болып қалды. Алдағы жауын-шашын 
маусымына қалдырмай, ертерек бітіргеніміз 
де өзімізге жақсы. Күріш оруды қай уақытқа 
жоспарлап отырсыздар?

– Бүгінгі күнге 3171 гектар күріштің суы 
байланды. Бұл – жалпы көлемнің 82 пайызы. 
Сол жаға магистраль каналынан 1377 га, оң жаға 
магистраль каналы 1794 га алқап су ішеді. Қазіргі 
есеп бойынша «Қызылода құрылыс НК», «Мағжан и 
К» ЖШС мекемелері күні кеше іске кірісіп, алғашқы 
орақты салды. Әзірге бұл бағытта ешқандай мәселе 
жоқ. Шаруалар ала жаздай төгілген тердің өтеуін 
күтіп жүр. Білек сыбана іске кірісті. Бұйыртса, 
нәтиже жаман болмайтын тәрізді.

– Бүгінгі нарық заманының «Өзің оз, озбасаң, 
жол бер!» деген қағидасы бар. Даму тұрғысында 
сәл аялдасаңыз, сізден кейінгі ілгері басып, алға 
шығып кетеді. Бұл үрдіс ауыл шаруашылығында 
да үлкен бәсекелестік ортаны қалыптастырған. 
Алдағы уақытта біз агросаладағы өнімділікті 
арттыруда қандай нәтижелі жұмыстар күте 
аламыз?

– Нарық заңы солай. Оған дауым жоқ. Алдағы 
уақытта күріштің көлемін тұрақтандыра отырып, 
әртараптандыру бағытында мал азықтық, майлы 
және әлеуметтік маңызға ие көкөніс, картоп, 
бақша дақылдарының көлемін арттыру, су үнемдеу 
технологиясын өндіріске енгізуді жандандыру, 
ауыл шаруашылығы техникаларының машина-
трактор паркінің жаңаруын 5 пайызға дейін жеткізу, 
жылыжай шаруашылығын және қарқынды алма 
бақтарын дамыту, өңдеу кәсіпорындарын, оның 
ішінде майлы дақылдарды өңдеу,мал шаруашылығы 
өнімін өндіру мақсатында жұмыс жасап тұрған 
кәсіпорындардың қуаттылықтарын арттыру және 
дамыту мен жақсарту бағытындағы жұмыстар 
жүргізілмек. Әрине, мұнан бөлек те байыпты 
бастамалар қолға алына береді. Бастысы, қандай 
бастама болса да, өнімді арттыруға негізделеді.

– Сұхбатыңызға рахмет.

Әңгімелескен Дәулет ҚЫРДАН

ӘРБІР БАСТАМА ӨНІМДІЛІКТІ 
АРТТЫРУҒА БАҒЫТТАЛАДЫ

Пакуатдин Шамұратов, қала әкімінің орынбасары:

Дәуіт Сұлтанбекұлы бұл мекенде 
он жылдан бері тұрады. Көпбалалы 
отбасының отағасы. Жары Гүлмира 
екеуі Құдай берген төрт перзентті өсіріп, 
осы Титов шағын ауданында тұрып 
жатыр. Әрине, әдепкіде орталықтан 
әжептәуір айырмашылық болатынын 
айтты. Бірақ уақыт өте келе өркениетке 
қадам басқанына қуанышты. 

– Қаланың шеті екені рас. Көп 
жерде орталықтан тысқары болған 
соң өркениеттің дәмі кеш келетін. 
Кейінгі уақытта шет аймақты шеттетіп 
жатқан ешкім жоқ. Енді ауызсу жүйесі 
қайта жаңғыртылып жатыр екен. 
Біз қуаныштымыз. Тіршілік нәрінің 
талапқа сай болғаны жақсы ғой. 
Бұйырса, сарқырап ағып тұрған әрі таза 

суды үйден ішеміз деп үміттенемін, – 
дейді ол.

Ауызсу жүйесін қайта 
жаңғырту жобасында қаланың шет 
аймақтарындағы тұрғындарды 
ауызсумен қамтамасыз ету бойынша 
Титов шағын ауданында жүргізіліп 
жатқан жұмыс қарқынды. Аталған 
аумақтағы тұтынушыларды тұрақты 
қысымды сапалы ауызсумен қамту 
мақсатында Әміре Қашаубаев 
көшесіндегі №2, 29 және Қази Данабаев 
көшесіндегі №3 көпқабатты тұрғын 
үйлердің жанында қуаттылығы 1440 
текше метр болатын 3 дана ұңғыма 
бұрғылануда. Құрылыс-монтаж 
жұмыстары 1 ай уақыт көлемінде 
үздіксіз атқарылады.

Мұндай жұмыстар «Шұғыла» шағын ауданында да қарқын алған. Бұл 
аудандағы көпқабатты 9 тұрғын үй жаңғырту жобасына енгізілді. Одан бөлек, 
жоспарлы жобалар «Титов» шағын ауданындағы, қалалық мәдени және демалыс 
паркі аумағындағы, Толыбеков, Әбілхайыр хан көшелеріндегі тұрғын үйлерде де 
жүзеге асуда. Сонымен қатар №1 емхана мен №23 мектептің сыртқы кәріз жүйелері 
де жаңалануда.

– Әрине, ешнәрсе мәңгілік емес. Уақытылы ауыстырып, тұрғындарға сапалы 
жағдай жасалып жатқаны үшін қуаныштымыз. Қыстың қытымыр аязында шала 
бүлінгеннен жайбарақат жазда осындай тұстарымызды бүтіндеп алғанымыз жөн. 
Біз тұрғын ретінде қаламыздың кем-кетігінің бүтінделіп жатқаны үшін жауапты 
орындарға алғыс білдіреміз, – дейді Серікбол Ыбырай.

«Ақмешіт-ақпарат»
Басы 1-бетте

қала тынысы

Шет аймақтағы ағайын шет қалмайды. Биыл облыс әкімінің 
қолдауымен «Сумен жабдықтау және су бұру жүйесін дамыту» 
бағдарламасы аясында құны 7,9 млрд теңгені құрайтын 30 жоба жүзеге 
асырылуда.

титовтағы 
түйткіл шешіледі

кӘРіз ЖүйелеРі 
ЖаңғыРды

Шаһарда тозығы жеткен құбырлар қайта жаңғыртылуда. Кәріз 
жүйелері де бұл қатарда жаңаша күйге еніп жатыр. Биыл аймақ 
басшысының қолдауымен қаладағы көпқабатты тұрғын үйлер мен 
әлеуметтік нысандардың кәріз жүйелері ауыстырылуда. Бүгінде 13 ау-
мақта жүргізілген монтаждау жұмыстары аяқталуға жақын.

Мемлекет басшысы Қасым-
Жомарт Тоқаев Қазақстан 

халқына кезекті Жолдауында 
ауыл кооперациясы 

аграрлық саланы дамытуға 
жол ашатынын айтқан еді. 

Соның аясында бүгінде 
ауыл-аймақтағы ауыл 

шаруашылығы саласын 
дамытуда «Ауыл аманаты» 

пилоттық жобасы жүзеге 
асырылуда. 

Аталған жоба аясында биыл 
аймаққа 3 мил лиард теңге қара-
жат бөлінген. Жеңілде тілген 2,5 
пайызбен несие беру арқылы 
жылыжай, сүт, ет өндірісі, құс 
және балық шаруашылығы, өсім-
дік шаруашылығын дамыту, ауыл 
шаруа шылығы кооперативтерін 
жабдықтау, мал шаруашылығын 
дамыту және басқа да бизнес 
жобаларды қаржыландыру көз-
делген. 

Ауыл халқының табысын 
арттыруға негіз делген несие 5 
жылға, мал шаруашылығы үшін 

7 жылға дейін беріледі. Ал мем-
лекеттік бағдарлама игілігін тиім-
ді пайдалана білгендер шаруа-
шылығын дамытып, бүгінде оның 
жемісін көруде. 

Өз шаруашылығын дамыту 
мақсатында «Ауыл аманаты» 
жобасына қа тысқандардың бірі – 
Қарауылтөбе ауылдық округінің 
тұрғыны Сейсенкүл Кыдырбаева.  
Ол жылыжай ісін жандандырмақ 
ниетте жобаға өтінім берген. 
Нәтижесінде кейіпкеріміз «Ауыл 

аманаты» бағдарламасы арқылы 
7,9 миллион теңге жеңілдетілген 
несие алып, жаңа жылыжайды 
іске қосқан.

– «Ауыл аманаты» жобасы 
арқылы жеңіл детілген несие алып, 
жылыжай ісін бастадым. Қазіргі 
таңда 255 шаршы метрді құрайтын 
жылыжайдан күніне 100 келіге 
дейін қияр жинаймын. Еңбек 
етемін деген адамға мем лекет 
тарапынан берілер мүмкіндік 
көп. Тек істің көзін таба білу 

керек, еңбектену қажет, – дейді 
кейіпкеріміз бізбен әңгімесінде.

Соңғы жылдары қалада жы-
лыжай ісі жанданып келеді. 
Істің көзін тапқандар мұ ның 
тиімділігін де жақсы түсінген. 
Бүгінде кейіпкеріміз жылыжайдан 
алған қияр өнімімен ауыл және 
қала тұрғындарын қамтамасыз 
етіп келеді. Сонымен бірге жылы-
жайда қызанақта өсірілуде. 
Кәсіпкер алдағы күз айларында 
қызанақтың алғашқы өнімдерін 
сатылымға шығармақ ниетте.  

Көкөністің бұл түрі қашанда 
дастарханнан табылатын, көп-
шіліктің сұранысына ие өнім 
қатарында. Нарықты зерттей 
білген кейіпкеріміздің  кәсіп 
аясы мұнымен шектелмек емес. 
Ол алдағы уақытта жылыжайдан 
үздіксіз өнім алуды ойлап, лимон 
өсіруді де қолға алмақ. 

Ауылда кәсіп ашып, өз ісін 
дамытқан Сейсенкүл Кыдырбаева 
жылыжайда 3 адамды тұрақты 
жұмыспен қамтып отыр. 

А.ӘЛІМ

Кеше қала әкімінің орынбасары  
Дархан Тұрсынбаев қала әкімдігі 

жанындағы кәмелетке толмағандардың 
ісі және олардың құқықтарын қорғау 

жөніндегі комиссияның кезекті отырысын 
өткізді. Шарада қоғамдағы өзекті 

3 мәселені қозғады. 

Алдымен кәмелетке толмаған оқушылар 
арасында орын алған қылмыстар туралы,  
балалардың білімі мен тәрбиесіне мән бермеген 
ата-аналардың мәселелерін талқылады. Себебі 
қоғамда кәмелетке толмаған жастар мен 
жасөпірімдер арасында түрлі қылмыстар орын 
алса, енді бірі ата-ананың қарауынсыз түнгі ойын-
сауық орындарында жүр. Осыған орай, кәмелетке 
толмаған жастар мен жасөспірімдер арасындағы 
құқық бұзушылықтың алдын алу мақсатында қала 
әкімдігі жанынан мобильді топ құрылып, арнайы 
рейд жүргізді. Яғни  ойын-сауық орындарын, 
саябақтар мен ойын алаңдары және жастар көп 
шоғырланатын аймақтарды тексерді. Нәтижесінде 
22 әкімшілік құқық бұзушылық дерегін анықтады. 

Бұған дейін қала әкімдігі жанынан құрылған 
мобильді топ ата-аналар және кәмелетке тол-
маған жастар мен жасөспірімдер арасында 
түсіндірме жұмыстары жүргізілсе де, түнгі 
сағат 22:00-ден бастап таңғы 06:00-ге дейін ата-
ананың қарауынсыз ойын-сауық орындарында 

жүрген жастар мен жасөспірімдердің қатары 
сейілмей тұр. Осыған сәйкес, комиссия отыры-
сында қала әкімінің орынбасары Дархан 
Тұрсынбаев кәмелетке толмағандардың құқық 
бұзушылықтарын алдын алу жұмыстарын кү-
шейту мақсатында сала басшыларына тап-
сырмалар берді

 Айта кетейік, кәмелетке толмағандар түнгі 
сағат 22:00-ден таңғы 06:00-ге дейін ата-ананың 
қарауынсыз ойын-сауық орындарында жүруге 
тыйым салынған. Тіпті ересек туысы немесе 
кәмелетке толған досымен жүруде заңсыз болып 
саналады. Сондай-ақ кәмелетке толмағандардың 
заңды өкілі қасында болмаса түнгі 23:00-ден таңғы 
06:00-ге дейін  көшеде жүруіне де болмайды.

Н.МҰҚАТАЕвА

кӘмелетке толмағандаРдың 
құқық Бұзушылығы сейілмей тұРауыл жұртына деМеу болған жоба

АҚМешІТ АпТАЛЫҒЫ

ӘЛЕМДІК 
ТӘЖІРиБЕ

Жаһандық турникет нарығы 
жыл сайын 3,4%-ға өсіп, 2025 
жылға қарай 94 миллион долларға 
жетеді, бұл 2019 жылғы 83 
миллион доллармен салыстырғанда 
әлдеқайда көп, – дейді «Market 
Insight Reports» зерттеу компания-
сының сарапшылары. «Мedium» 
сайтында жарияланған ақпаратқа 
сәйкес, сенсорсыз өту және инте-
грацияланған шешімдер қазіргі 
уақытта бұл нарықтың негізгі 
драйвері. Мұны сараптамалық 
сауалнамаға қатысқан турникет 
өндірушілері растайды. Қытайлық 
турникет сарапшыларының мәлі-
метіне сүйенсек, турникеттер қыз-
меті үшке бөлінеді: қауіпсіздікті 
бақылау, рұқсатты басқару, 

деректерді тіркеу және статистика. Қауіпсіздікті 
бақылау – турникеттер адамдардың кіруі мен 
шығуын тиімді бақылайды, рұқсатсыз кіру ді 
болдырмайды және жеке басын куәландыратын 
және рұқсаты бар заңды пайдалану шылар 
ғана кіре алады. Рұқсатты басқару – турникет 
жүйелеріндегі жеке басын куәландыра-
тын қатаң тексеру бірнеше адамның кіру 
картасын пайдалануына жол бермейді, бұл өту 
қауіпсіздігін арттырады. Деректерді тіркеу 
және статистика – турникеттер уақытты, 
бағытты және жеке басын тексеру әдістеріне 
қоса, пайдаланушының өтуі туралы ақпаратты 
жазады. Бұл деректер статистикалық талдау, 
есеп беру және шолу жасау үшін маңызды.

МЕКТЕП ҚАуІПСІзДІгІНЕ 
ТАЛАП КҮШЕЙДІ

Жақында Үкімет отырысында оқу-ағарту 
министрі Ғани Бейсембаев балалардың қауіпсіз-
дігін қамтамасыз ету және құқықтарын қорғау 
мемлекеттің бірінші кезектегі міндеті болып 
қала беретінін айтты. Оның айтуынша, қазіргі 
уақытта мемлекеттік мектептердің 72 пайызы 
лицензиясы бар күзет агенттіктерімен келісім-
шарт жасасқан. 

– Өртке қарсы және терроризмге қарсы 
қауіпсіздікті қамтамасыз ету, дабыл түймесінің, 
бейнебақылау жүйесінің, турникеттердің және 
лицензияланған күзеттің міндетті болуы жөнін-
дегі талаптар күшейтілді. Алғаш рет білім беру 
ұйымдарын қауіпсіздік жүйелерімен барынша 
жарақтандыру қамтамасыз етілді. Осыған 
орай жергілікті атқарушы органдардың 2024-
2025 жылдарға арналған өңірлік жоспарлары 
бекітілді. Мектептердің 87 пайызы ғана дабыл 
түймелерімен жабдықталған. Турникеттерді 
орнату мектептердің 62 пайызында жүргізіл-
ді. Мектептердің 70 пайызы ішкі істер орган-
дарының жедел басқару орталықтарына 
қосылған, – дейді министр.

ТуРНиКЕТ ТҮРЛЕРІ МЕН 
ЕРЕКШЕЛІКТЕРІ

Мектептердегі турникеттер – белгілі бір 
нүкте арқылы адамдардың өтуін басқаратын 
құрылғылар. Әрқайсының өзіндік ерекшеліктері 
бар. «Novacom Technology» ЖШС 8 жылдан 
аса мекемелер мен мектептердің қауіпсіздігін 
қамтамасыз етіп келеді. Озық қауіпсіздікті 
қамтамасыз ету құрылғылары 2018 жылы 
«Алтын сапа» сыйлығын иеленген. Бүгінде 
Тараз қаласында орналасқан компания аймағы-
мыздағы мектептерге 5 түрлі турникет түрлерін 
ұсынады. Әрбір турникетте өзіндік қауіпсіздік 
технологиясы бар. Турникет құрылғыларының 
ерекшелігі мен түрлерін «Novacom Technology» 
ЖШС  компаниясының программист маманы 
Аян Кенжебектен сұрадық.

– Компания турникеттердің бірнеше 
түрлерін ұсынады. Қақпа ретіндегі турникеттер 
қауіпсіздікті басқаруды қамта масыз ететін 

қарапайым құ рылғы, ол се німділігі 
мен пайдаланудың қарапайымды-
лығына байла нысты мектеп терде 
жиі қол данылады. Әрбір турникет -
те өзін дік қауіпсіздік технологиясы бар. 
Қақпалы турникеттер арнайы карта арқылы 
ашылатын технологиямен қамтылған. Сондай-
ақ тұғырлы турникеттер бар, олар ықшам 
және шектеулі кеңістікте орнатылуы мүмкін. 
Турникетті таңдау мектеп қажеттіліктеріне сай 
болуы және оқушылар мен қызметкерлер үшін 
қауіп сіздік пен ыңғайлылықты қамтамасыз 
етуі маңызды. Мәселен, тұғырлы турникеттер 
бала бақшаларға жиі қойылады, бағасы жағы-
нан да тиімді. Турникеттер мектепке кіруді 
бақылауға көмектесіп ғана қоймай, сонымен 
қатар әкімшілік жұмысын жеңілдете отырып, 
сабаққа қатысу жүйелерімен біріктіре алады. 
Олар рұқсатсыз кіруді немесе шығуды бол-
дырмау арқылы қауіпсіздікті қамтамасыз етуге 
көмектеседі. Мектепке турникетті таңдаған 
кезде сыйымдылық, дизайн, төзімділік және 
басқа қауіпсіздік жүйелерімен біріктіру мүм-
кіндігі сияқты факторларды ескеру қажет. 
Жалпы, турникеттер оқу мен даму үшін қауіпсіз 
және ұйымдасқан ортаны құруға көмектесетін 
заманауи мектеп инфрақұрылымының маңызды 
бөлігі, – дейді Аян Кенжебек.

БОЛАШАҚ 
иННОвАцияСЫ

Бүгінде бұл құрылғылардың жүйесі тек 
ағылшын және орыс тілдерін қолданылуда. 
Компания алдағы уақытта құрылғыға қазақ тілін 
енгізу жобаны қолға алды.

– Біз қазақ тілінде «сөйлейтін» бірегей 
«Qazaq Language» атты бағдарлама жасадық. 
Яғни құрылғы келген адамның есімін атап 
қазақша сәлемдесіп қарсы алатын болады. Бұл 
бағдарлама біздің инновациялық жобамыздың 
нәтижесі және біз оны жүзеге асырып қана 
қоймай, жүйені жасанды интеллект арқылы 
жақсартуды жалғастырамыз. Сонымен қатар 
бізде «Qazaq bilim» атты смарт мектеп жүйесі 
бар. Бүгінде қосымша мен бағдарлама Қазақстан 
бойынша 20 мектепте орнатылған. Қосымша 
баланың ата-анасына асханадағы тағамның 
ақысын интернет арқылы төлеуге мүмкіндік 
береді. Оқушы төлем жасау үшін бетін камераға 
қойып, төлей алады. Сондай-ақ қолданба мәзірді 
көруге, теңгеріміңізді немесе тапсырыстар 
тарихын тексеруге арналған бөлімдерді 
ұсынады. Одан бөлек қосымшада тағы көптеген 
артықшылық бар, – дейді Аян Кенжебек. 

 «СКуД» 
ТЕхНОЛОгияСЫ 

ДЕгЕН НЕ?
Мамандардың айтуынша, турни-

кеттерде скуд технологиясы қол-
данады, яғни құрылғы арнайы 
микросхемамен жабдықталады. 
Бұл технология арқылы оқушылар 
мен қызметкерлердің келіп-кетуін 
бақылап ғана қоймай, қай уақытта 
келгенін бағдарлама тарихына 
енгізіп отырады.

– «СКУД» – бұл адамдардың 
белгілі бір аймақтарға немесе ақ-
параттық ресурстарға қолжетім-
ділігін реттеуге бағытталған 
бағдар ламалық жасақтама түрі. 
Яғни ғимаратқа кірген адамдарды 
анықтау үшін магниттік карталар, 
биометриялық деректер, PIN-кодтар 
қолданылады. Идентификациядан 

кейін жүйе қолданушының белгілі бір орынға 
кіруге құқығы бар-жоғын анықтайды. Жүйе 
барлық ақпаратты тіркеп, кіру журналын 
жасайды. Жүйе қауіпсіздікті қамтамасыз 
етеді. Бұл технология мектептерде кеңінен 

пайдаланады. Оқушылар, 
мұғалімдер және қызметкерлер 
арнайы карталар арқылы 
мектепке кіреді. СКУД жүйесі 
оқушылардың мектепке келу 
мен қайту уақытын дер кезінде 
тіркеп, ата-аналар мен мектеп 
әкімшілігіне сабаққа қатысу 
туралы нақты ақпарат береді, – 
дейді маман.

«E-HUB» ЖОБАСЫ 
НЕМЕСЕ БАЛАңЫзДЫң 
МЕКТЕПТЕгІ ӘРЕКЕТІН 

БІЛгІңІз КЕЛЕ МЕ?
«Транстелеком» АҚ тамыз кеңесінің көрмесі 

аясында мектептерге арналған «E-HUB» 
жобасымен таныстырып, мектептерде қолдануға 
ұсынуда.  «Транстелеком» АҚ корпоративтік 
тұтынушылармен жұмыс бөлімінің менеджері 
Рахымжан Бақытжанұлына хабарласып, жоба 
туралы сұрадық.

– «E-HUB» бұл – аппараттық-бағдар-
ламалық кешен. Кешен болғандықтан бұл 
жобаға бірнеше жүйелер кіреді. Кіру және 
шығуды бекіту жүйесі, яғни, басқа жүйелерден 
артықшылығы ата-ана сол мезетте баласының 
мектепке келгенін және шыққанын мобильді 
қосымшадан хабарлама арқылы алады. 
«E-HUB» жобасын тұтынушылары еліміздің 
6 өңірінде бар. «E-HUB» аппараттық-
бағдар ламалық кешеніне «Ekitaphana» – 
кітап хана қызметін автоматтандыру және 
оқырмандардың алған кітаптарын бақы-
лау, «FoodCard» – ақылы, тегін және 
жеңіл детілген тағамдарды есепке алудың 
автоматтандырылған жүйесі, «КББЖ» – кіру/
шығуды бекіту және ата-ананы хабарландыру, 
«Eportfolio» – мұғалімдерді аттестациялаудың 
автоматтандырылған жүйесі бар. «FoodCard» 
артықшылығы – ата-аналарға мәзірді бақылау 
мүмкіндігі, егер балада аллергия болған 
жағдайда, бұл ақпаратты мәзірде көрсету 
мүмкіндігі қарастырылған. «E-HUB» ата-
ананың да, мектеп ұжымының да мүддесіне 
қызмет ететін, білім беру ортасын жақсартып, 
оқушылардың қауіпсіздігін қамтамасыз ететін 
маңызды кешен, – дейді «Транстелеком» АҚ 
корпоративтік клиенттермен жұмыс істеу 
бөлімінің менеджері Рахымжан Бақытжанұлы.

Турникеттер қауіпсіздік жүйесінің элементі 
ретінде қауіпсіздікті қамтамасыз етуде 
шешуші рөл атқарады. Нәтижесінде білім беру 
ұйымының оқушылары мен қызметкерлер үшін 
қауіпсіз және қолайлы орта қалыптастырады. 
Сайып келгенде, мектептегі қауіпсіздік 
техниканың ғана емес, мәдениеттің, білімнің 
және қоғамдық жауапкершіліктің мәселесі. 

София хАЙРуЛЛАҚЫзЫ

Мектептегі турникет: 
бала қауіпсіздігі – басты назарда

Бүгінде базар іші бірыңғай мектеп формасы 
мен оқу құралдарына толып тұр. Ал бағасы 
бірінен-бірі асады. Ізіне оқушы баласын ерткен 
көпшіліктің де қарасы қалың. Бәрінің іздегені 
сапалы әрі қалтаға салмақ салмайтын мектеп 
формасы. 

– Биыл 3 баланы мектепке дайындап 
жүрмін. Үшеуі де ер бала. Мектеп талабына сай 
ақ жейде, көк түсті шалбар алдым. Базар бағасы 
арзан дей алмаймын. Бірақ саудаласып бағасын 
түсіруге болады. Баға сапаға да байланысты 
ғой. Мысалы жейде – 5-6 мың теңге шамасында, 
костюм-шалбар – 25 мың, аяқкиім – 8 мың 
теңге, спорттық аяқкиім де – 8-10 мың теңге 
шамасында болды. Сөмкелердің ең арзаны 3 
мың теңгеден басталады. Алайда сапасы төмен 
болғандықтан оны ала алмадық. Балалардың 
ұнатқан сөмкесі 9-14 мың аралығында болды. 
Үшеуі де жоғары сынып болғандықтан киім-
ді де, оқу құралдарын да өздері таңдап, ұнат-
қандарын алды. Оқу-құралдарын қосқанда 
150 мыңнан астам қаражат жұмсалды, – дейді 
Гаухар есімді қала тұрғыны. 

Мектепке дайындық бағасын бағамдау үшін 
біз де базарға бет бұрдық. Мектеп формасының 
шілде айындағы бағасымен қазіргі бағасында 
аз-кем өзгерістер бар. Тамыз айы дайындықтың 
нағыз қызатын шағы болғандықтан ба, баға да 
өскен. Бұған дейін 17-18 мың теңге көлеміндегі 
костюм-шалбар расымен 25 мыңға жетіпті. Ал 
жейде бағасы сапасына қарай 5000-10000 теңге 
аралығында. Одан бөлек қыздарға ақ колготки 
– 1500-2000, гольфы – 700, майка – 1500, бантик 
– 500 ден жоғары. Ал ер балалардың шалбары 
– 5000-нан басталады. Бұл базардағы орташа 
баға. Ерінбей іздесеңіз арзанын табуға болады. 
Кей жерлерде жеңілдікпен сатылып жатқаны да 
бар. 

Бүгінде қалада базардан бөлек сауда орын-
дарының көптеп ашылуы да бәсекелестікті 
арттырған. Бір жақсысы, қазір базар бағасымен 
бірдей сататын дүкендер де бар. Күннің аптап 
ыстығында базар аралағаннан гөрі осындай 
дүкендерден киінгенді жөн көретіндер де жоқ 
емес. Солардың бірі – Ұлболсын есімді қала 
тұрғыны. 

– Екі немеремді мектепке дайындадым. 
Үлкен немере қызым 4 сыныпқа, кішісі 1 сы-
ныпқа барады. Биылғы мектеп формасын 
базардан емес, дүкеннен алдым. Онда 
Түркияның орташа сападағы жейдесі 5000-
6000 теңге. Шалбар, белдемше де сол шамада, 
ал костюм-шалбары жакетімен бірге 18 мыңнан 
басталады екен. Одан бөлек майканы – 700 
теңгеге, ұл балаға ременьді – 900 теңгеге, 
екеуіне аяқкиімді – 10 мыңнан 20 мыңға алдым. 
Сөмкелердің сапалысы 7 мыңнан 12 мың-
ға дейін барады. Орташа сападағы сөмкені 
екеуіне 11 мың теңгеге, колготкиді 1500 
теңгеге алдым. Қытай сайты арқылы гольфы, 

бантикке тапсырыс бердік. Оқу құралдарына 
20 мың теңге жұмсадым. Бас-аяғы 100 мыңның 
шамасында қаражат кетті. Аса қымбат емес, 
орташа бағада алғандықтан екеуіне 100 мыңды 
қымбатсынбадым. Себебі мектеп формасын 
ауыстырып киюге бірнешеуін алдым, – дейді 
қала тұрғыны.

Жоғарыда айтып өткендей, базарлар мен 
сауда дүкендерінің көбеюі тұрғындардың 
талғамы мен талабының өзгеруіне де әсер 
етуде. Базар бағасын бағамдап, саралайтындар 
бұдан да арзанға алады. Мәселен, Махаббат 
Сабыржан есімді ата-ана биыл 3 баласын 
мектепке дайындауға 120 мың теңге қаржы 
жұмсапты. 

– Базар аралап жүріп мектеп формасының 
жеңілдікпен сатылып жатқанын байқадым. Өзге 
сатушыларда да осы өнімдер. Айырмашылығы 
тек бағасында екен. Жейдені – 3 мың, спорттық 
киімді – 7 мың, аяқкиімді – 6 мың теңгеге 
алдым. Одан бөлек бантик, шұлық, майка 
сын ды майда-шүйде дүниелері бар. Ал оқу 
құралдарына – 35 мың теңге жұмсадым. Биыл 

мектепке дайындыққа жылдағыдан аз қаржы 
жұмсалды, – дейді ол бізбен әңгімесінде. 

Қалай десек те, бір жалақыға қараған 
отбасы үшін 100-150 мың теңгенің өзі біраз 
ақша. Ал үйде бірнеше бала мектепке барса 
ата-анаға қиын-ақ. Қазір бұрынғы кездегідей 
үлкенін киіндіріп, кішілері одан қалғанды 
киеді деген түсінік жоқ. Бәріне бірдей жаңасын 
әрі өзі ұнатқанын алып бересің. Осылайша 
бір айлық жалақыңды түгелдей балаға 
жұмсап, келесі жалақыға дейін әупірімдеп 
күн көретіндер қаншама. Осы ретте көп 
балалы отбасылар үшін мемлекет тарапынан 
көрсетілетін кө мектің барын да айта кеткен 
жөн сияқты. Жаңа оқу жылында мектепке 
дайындық үшін көпбалалы отбасыларға 
мемлекет тарапынан бір реттік ақшалай көмек 
беріледі. Биыл мұндай отбасыдағы әр оқушы 
балаға 43 мың теңге көлемінде ақшалай көмек 
тағайындалған. 

Ал жыл сайын аз қамтылған және көп 
балалы отбасылардан шыққан, жетім балалар 
мен ата-анасының қамқорлығынсыз қалған 
оқушыларға жаңа оқу жылына дайындық 
кезеңінде және әлеуметтік себептер бойынша 
балалардың мектепке бармауының алдын алу 
үшін әлеуметтік көмек көрсету «Мектепке 
жол» дәстүрлі жалпы республикалық қайы-
рымдылық акциясы жүзеге асып келеді. 1 
тамызда басталатын бұл акция қыркүйектің 
соңына дейін жалғасады. 

Аталған акция биыл да жалғасын тапқан. 
Қалалық білім бөлімінің берген мәліметіне 
сүйенсек, аталған акция аясында биыл 1400-ден 
аса оқушыға көмек көрсетілген. Оның ішінде 
сөмке мен оқу құралдары, спорттық киім және 
қаржылай көмегі бар. 

А.СЕЙІЛ Басы 1-бетте

Балаңыз 
мектепке 
дайын Ба? 

Басы 1-бетте

АҚМешІТ АпТАЛЫҒЫ

Су ЖОЛЫН БӨгЕугЕ 
БОЛМАЙДЫ

«Жасыл Қызылорда» мекеме қызметкерлері 
жыл басталысымен су жолдарын зерделеп, 
каналдар мен арықтарды көктемгі аяқсу беру 
уақытына дайындады. Ескі насостарды жөндеп, 
жаңасын алып, мотопомпаларды сайлады. 

Тыңғылықты дайындықпен жылдағыдан ерте 
көктемде қалаға аяқсу берілді. Дегенмен уақыт 
өте келе кейбір аумақтың тұрғындары тіршілік 
нәрінің жетіспеушілігін айтып, шағымданғаны 
да бар. Әлеуметтік желілерде осы тақырып 
бойынша қызу пікірталас та туындады. Жағдайға 
байланысты жауапты саланың мамандары әрбір 
арықтың бойын жағалап, бөгелген жерлердің 
көзін ашты. Бұл тұста ерекше атап өту керек, 
арықтардың бөгелуі кейбір тұрғындардың, 
кәсіп иелерінің жауапсыздығы мен немқұрайлы 
көзқарасынан туындап отыр. Осындай 
олқылықтың салдарынан су діттеген жеріне 
жетпей қалған.

Қаламызда орналасқан «Жібек жолы», 
«Сарқырама», «Табиғат» және қалалық каналдары 
наурыз айында толық тазаланып, қалаішілік 
арық жүйелеріне де көңіл бөлінген. Жалпы, 
қалаға Сырдария өзені және каналдар арқылы 
арнайы 19 жерден  насос қондырғыларымен аяқсу 
берілуде. Яғни «Жібек жолы» каналы бойында 
орналасқан су сорғыш қондырғысы арқылы 
Назарбаев, Астана даңғылы және «Сырдария» 
шағын ауданы, шамамен 6 шақырым болатындай 
каналдар мен арық жүйелері аяқсумен қамтылған. 
Ал «Сыр ана» монументі жанындағы су сорғыш 
қондырғысы арқылы Бейбарыс Сұлтан көшесі 
және «Береке» саяжайы шамамен 1,5 шақырымды 
құрайтын каналдар мен арық жүйелері арқылы 
аяқсумен қамтылды. Сонымен қатар Тәуелсіздік 
көшесі бойында орналасқан су сорғыш 
қондырғысы қаламыздың ең ірі ішкі каналдардың 
бірі «Сарқырама» және орталық көшелерде 
орналасқан арық жүйелері мен Тұңғыш Президент 
атындағы саябақтағы аталған мәселені реттеді. 
Тіпті аяқсу жетпейтін аумақтарда егілген жасыл 
екпелерді арнайы көлікпен аптасына 3 мезгіл 
суару жұмыстары қолға алынған. Бүгінде мекеме 
мамандары қаладағы канал мен арықтардың 
тазалығын тұрақты бақылауда ұстап келеді. 

АБАТТАНДЫРу 
ЖҰМЫСЫ ЖАЛғАСуДА

Биыл шаһар көлемін аяқсумен қамтамасыз 
ету үшін насос, мотопомпалар жеткілікті алынып, 
ескі техникалар жаңартылды. Бұл жағдай оңды 

ш е ш і л г е н м е н , 
кейбір аумақтағы 
екпелер қурап қал-
ғаны да жасырын 
емес. Мәселені на-
зарда ұстап, үнемі 
қаланы жасыл же-
лекке бөлеудің жо-
лын айтып жүретін 
қоғам белсендісі 
Болат Нұрхожаев 
пікірін білдірді.

– Біздің бүгінгі 
міндет – қаланың 
тынысын ашатын, 
тұр ғындардың бос 
уа қытын өткізетін 
әдемі және ыңғайлы 
кеңістікке айналдыру, 
серуендеу аймағын 
құру, заманауи орындар 
жасау. Сол себепті сәні 
мен сәулеті жарасымды 
өң беретін, ұнамды көрік 
сыйлайтын орындар жа-
сауға күш салып келеміз. 
Әлі де біткен істен біт-
пегені көп. Маңызды мәсе-
леге жанашырлық жетіс-
пей жатыр. Ең бастысы, 
тапсырма тиянақты атқа-
рылуға тиісті.

Халықтың уәжі орынды, 
кейбір жерлерде көгал, сәнді 
гүлдер қурап қалған. Оның 
себеп-салдарын анықтап, ауыр-
ған екпелер дәріленуге тиіс.

Жасыл желек – таза ауа, 
табиғаттың тыныс алар «өкпесі», 
аптап ыстықта жан рахаттанатын 
салқын сая. Сондықтан жыл сайын 
жергілікті жердің табиғи климат 
жағдайына жерсінетін ағаштар 
мен көгал, гүлдер егу жұмыстарын 
жалғастыра беруіміз керек. Ал су 
арнасы жетпеген орындарға автоматты 
тамшылатып суару жүйесін енгізу 
қажет. Уақытылы суарып, балақтап, 
тазалық жұмысы жүргізіліп отырса, 
табиғатымыз түрленіп, жасыл желекті 
жайқалта аламыз, – деді қоғам белсендісі.

Бетті дайындаған 
Ақтолқын НҰРЛЫБАЙ

Суреттер қала әкімдігінің баспасөз 
қызметінен алынды

Мемлекет 
басшысының 

былтыр өңірге 
келген сапары 

кезінде облыс 
әкімі Нұрлыбек 

Нәлібаев осы мә-
селені көтерген 

болатын. Президент 
алдағы 2-3 жылда 

бұл мәселені шешуге 
қажет мөлшерде қар-

жы бөлуге Үкіметке 
тапсырма берді. Енді 
Үкімет резервінен қар жы 

бөлініп, жұмыс басталды.

МАМАНДАРДЫң 
МӘЛІМЕТІНШЕ...
Тұрғындарды ыстық су-

мен қамту екі кезеңде жүр-
гізіледі. Биыл 187 үй, 2025 

жылы 237 тұрғын үй ыстық су 
жүйесіне қосылады. Облыстық 
энергетика және тұрғын үй-ком-

муналдық шаруашылық бас қар-
масының басшысы Медет Усаин 
бұл жұмыстарды жүзеге асыру 
үшін демеушілік есебінен 32 жоба 
әзірленгенін айтты.

– Мемлекет басшысы өткен 
жылы өңірімізге келген жұмыс сапа-
ры барысында Қызылорда халқын 
ыстық сумен қамту мәселесін 
дер кезінде шешуді тапсырған 
болатын. Осыған орай облыс 
әкімінің тапсырмасы негізінде 
тиісті жұмыстар қолға алынды. 
Жалпы жоба құны – 24 млрд 
теңге. Бүгінде Үкімет резервінен 
алғашқы 187 үйді ыстық сумен 
қамтамасыз ету үшін 11 млрд 
теңге қаржы бөлінді. Қаржы 
облысқа келді. Мемлекеттік 
сатып алу конкурсы өткізілді. 

Көпшілікке белгілі, көпқабатты 
үйлердің көбі ескі. Өжірелері суға 
толған, ішкі құбырлары тозған. 
Оларды жөндеу жұмыстарының 
барлығын мердігер мекеме ат-
қарады. Бұл жұмыстарды алдағы 
жылу беру маусымына дейін толық 
аяқтауды жоспарлап отырмыз.

Бүгінге дейін Қызылорда қала-
сындағы тұрғын үйлер электр 
сужылытқыш немесе газбен жы-
лытатын құрылғылар арқылы ыс-
тық сумен қамтамасыз етілген еді. 
Бүгінде әр үйде кем дегенде 50 
литрлік «Аристон» құрылғысы бар. 
Ол құрылғы суды ысыту үшін 3 
киловатт электр энергиясын қажет 
етеді. Біз осы орайда жылытқыш 
құрылғы пайдаланатын үй мен 
ыстық су жүйесіне қосылған 
үйді салыстырдық. Нәтижесінде, 
ыстық сумен қамтылған үйдің шы-
ғыны 5 есеге арзан болатынын 
анықтадық. Жалпы, бүгінде қа-
лада орталықтандырылған жылу 
жүйесіне қосылған 804 тұрғын үй 

бар. Осы тұрғын үйлерді ыстық 
сумен қамту үшін биылдан бастап 
құрылыс-монтаждау жұмыстары 
басталуда. Осы жоба бойынша 
биыл қаламыздағы «Шұғыла», 
«Сырдария», «Сол жағалау» шағын 
аудандарында, «Тәуелсіздік», 
Бейбарыс Сұлтан көшелеріндегі 
көпқабатты тұрғын үйлерге ыстық 
су жүргізіледі, – деді Медет Усаин.

Ал қала бойынша қала әкі-
мінің орынбасары Ғалымжан 
Еркебайдың айтуынша, Қызылорда 
қаласындағы ең өзекті мәселелер-
дің бірі – тұрғындарды ыстық 
сумен қамтамасыз ету. Осы мақ-
сатта облыс әкімінің арнайы тап-
сырмасы негізінде бірнеше жоба 
қарастырылып, ыстық су желілерін 
орнату басталды. Қазір қаладағы 174 

үйді ыстық суға қосуға мүмкіндік 
бар, ал 424 үй қаржыландыруды 
қажет етеді. Осы қаржыландыру 
талап ететін тұрғын үйлерді ыстық 
суға қосу үшін демеушілік есебінен 
32 жоба әзірленді. Бүгінде қала 
әкімдігі тарапынан арнайы жұмыс 
тобы құрылып, тұрғындарға түсін-
дірме жұмыстары жүргізілуде. 
Көпқабатты үй тұрғындарын дер 
кезінде ыстық су желілерін орнатуға 
рұқсат беруге шақыруда. Бұл өз 
кезегінде жұмысты орындауға және 
уақыт үнемдеуге ықпал етеді.

Сонымен қатар қаладағы көп-
қабатты тұрғын үйлерге ыстық су 
желілерін жүргізу электр энергиясы 
мен электр қондырғыларын үнем-
деуге де септігін тигізбек. Мәселен, 
қала бойынша электр энергиясын 
тұтыну көлемі 84 МВТ болса, 
ыстық су желісі жүргізілгеннен 
кейін 14 МВТ-қа дейін жүктеме 
азаяды. Айта кетсек, қазіргі таңда 
облыс орталығында ыстық сумен 
қамтамасыз етіліп отырған 6 көп-
қабатты үй бар. 

ТҰРғЫНДАР 
НЕ ДЕЙДІ?

Осы орайда біз тұрғындар пікі-
рін де біле кеткенді жөн көрдік.

Клара Әубәкірова, қала тұр
ғыны, зейнеткер: 

– Шынымды айтсам, қаламызға 
ыстық су келеді дегенді естігенде 
қуанып қалдым. Өзім көпқабатты 
үйде біраз жылдан бері тұрып 
келемін. Осы күні «Аристон» құ-
рылғысын пайдаланып отырмыз. 
Оған да үйреніп қалада екенсің. 
Бірақ ол электр жарығына үнем 
емес дегенді естіп жатырмыз. 
Алдағы уақытта қаладағы барлық 
көпқабатты үйлер ыстық сумен 
қамтылып, тұрғындар игілілігіне 
пайдаланар деген үмітім зор, – деді 
қала тұрғыны.

Марат Айтбай, Бейбарыс 
сұлтан көшесіндегі көпқабатты 
үйлердің тұрғыны: 

– Ыстық су келетінінен хабарым 
бар. Бірақ біз жақта жұмыс әлі 
бастала қойған жоқ. Егер үйіміз 
ыстық суға қосылса, қуанамыз, 
әрине. Себебі бұл – көпшіліктің 
көптен күтіп жүрген жаңалығы. 
Лайым, біздің де қаламызға ыстық 
су келіп, басқа облыстардың 
қатарына қосылайық, – дейді қала 
тұрғыны.

Қалада газдандыру жобасы қарқынды 
жалғасуда. Биыл аймақ басшысының 

қолдауымен 1,2 млрд теңгеге Ақжарма елді 
мекенін, 3,1 млрд теңгеге Сабалақ саяжайын 
және 689,2 млн теңгеге қалада қалып қойған 

шағын аудандарды газдандыру жүзеге 
асырылуда.  Сонымен қатар Қызылөзек 

ауылдық округі мен Бірқазан елді мекенін 
«көгілдір отынмен» қамту жоспарға 

енгізілген.

Мемлекет басшысының тапсырмасымен қалада 
және оған қарасты әрбір елді мекенде халықтың өмір 
сүру сапасын жақсартуға бағытталған жұмыстар 
жемісін беруде. Соның бір дәлелі – шаһарға іргелес 
жатқан Сабалақ саяжайына табиғи газ жеткізу 
жобасы. 

Қазіргі күні бас мердігер «АЕS end limited» 
компаниясы  арнайы техникалар мен мамандары 
жұмысты бастап кетті. Игілікті іс бекітілген 
мерзімде аяқталады. Себебі қала әкімі мердігер 
мекеме басшылығына жұмысты сапалы 
орындауды қатаң тапсырды.

Бүгінде Сабалақта 4500-ден астам халық 
тұрады. Елді мекенде 2 балабақша, мектеп, 
дәріхана, көлік жөндеу шеберханасы, 
автокөлік жуу, 10 азық-түлік дүкені, 2 
жанармай құю бекеті, 2 демалыс орны, 
2 монша жұмыс істейді. Сонымен қатар 
«Бегім-ай» өнер орталығы, №4 қалалық 
емхананың филиалы, 150 орындық 
қосымша білім беру орталығы іске 
қосылған.

Саяжайдың инфрақұрылымын 
дамыту мәселелері кезең-кезеңімен 
өз шешімін табуда.  Биыл қала 

бюджеті есебінен  ұзындығы 9,8 шақырымды құрайтын 
15 көшеге шамдар орнатылды. Күнделікті қоғамдық көлік 
қатынауда.

Жалпы Сабалақ саяжайын газбен қамтамасыз ету 
мәселесінің айтылып жүргеніне бірталай уақыт болды. 
Жұмыс қолға алынды. Енді саяжай тұрғындары «көгілдір 
отынның» игілігін көретін күн алыс емес. Ал қуанып 
жүргендері қаншама...

Солардың бірі – Гүлзира Айтбайқызы. Ол осы саяжайға 
жақында қоныс аударған. 

– Отбасымызбен Сабалақ саяжайынан үй алып, көшіп 
келдік. Келгенімізге көп уақыт болған жоқ. Шамалы 
уақыттан соң газға қосылады деген жаңалықты естіп, 
қуанып қалдық. Осы кезде үйде жөндеу жұмысы жүріп 
жатыр. Енді бірден «көгілдір отынға» қостырып алсақ деп 
отырмыз, – деді жаңа қоныс иесі.

Саяжайдың байырғы тұрғыны Айгүлдің айтуынша, 
жылда көмір мен отынға көп қаржы кететінін жеткізді. 

– Енді от жағудан құтылатын болдық. Бұған бәріміз 
қуанып жүрміз. Осы уақытқа дейін от жағып келгеніміз 
рас. Әрине, оның да өз қиындығы бар. Әр үйде кішкентай 
балалар бар. Әсіресе соларға қиын болатын. Қазір 
газдандыру үшін қызу жұмысты көріп, қуанып жүрміз, – 
деп жауап берді.

Бүгінде қала әкімі Нұржан Ахатовтың 
қолға алған мәселелерінің бірі – қала 
тазалығы. Осы мақсатта ол шаһардағы 
сквер-аллеялар мен саябақтарды аралап, 
санитарлық тазалығын ретке келтіру 
бағытында жүргізіліп жатқан жұмыс 
барысын қадағалады.

Мекеме, кәсіпорын қызметкерлері 
мен қала тұрғындары, ерікті жастар 
саябақ тарды тазалау, талдарды 
балақтау, орын дықтарды сырлау, арам 
шөптерден тазарту, орталық көшелер 

мен қоғамдық орындарда жиналған 
қоқыс ты шығарып, қаланың көркеюіне 
өз үлесін қосуда. 

Сонымен қатар шаһар басшысы бар-
ша қала тұрғындарын республикалық 
«Таза Қазақстан» экологиялық акциясы 
аясында ұйымдастырылып жатқан 
сенбі лік жұмыстарына атсалысуға, 
тұрғын үйлердің, аулалардың және 
көшелердің аумағындағы тазалық 
шараларына өз үлестерін қосуға 
шақырды.  

СЕНБІДЕгІ СЕНБІЛІК
Республикалық «Таза Қазақстан» 

жалпыұлттық экологиялық акциясы 
аясында қалада әр сенбі сайын 
тазалық жұмыстары жүргізілуде. 
Өткен аптада сенбілікке мекеме, 
кәсіпорын ұжымдары, кәсіп 
иелері мен кент, ауылдық округ 
тұрғындары және ерікті жастар, 
жалпы 210 мекемеден 1789 
адам атсалысып, 18 арнайы 
қоқыс жинайтын техника жұ-
мылдырылды. Нәтижесінде ор-
талық полигонға 180 м3 қоқыс 
шығарылды.

Сондай-ақ облыс әкімінің 
тапсырмасына сәйкес, «Темір-
жол саябағында» санитарлық 
тазалық жұмыстары жүргі-
зілді. Саябақтағы талдарды 
балақтау, орындықтарды 
сыр лау, арам шөптерден 
тазарту секілді жұмыстар 
атқарылды. Сонымен қа-
тар аяқсу жүйелері аршы-
лып, ішкі жолдар, ойын 
алаңдары қалпына кел-
тірілді. Мұндай игі ша-
ралар алдағы уақытта да 
жалғасын таппақ.

24 Биыл қалаға ыстық су келеді. Бұл – бәріміз әріміз үшін жағымды 
жаңалық. Негізі Қызылорда қаласы – көпқабатты үйлерінде ыстық суы 

жоқ жалғыз облыс орталығы. Қала тұрғындары су жылытқыштар, жалпақ 
тілмен айтқанда, «Аристон» пайдалануға мәжбүр. Алайда оның да электр 

қуатына тәуелділігі мен көлемінің шектеуі бар. Жылдар бойы созылып келе 
жатқан түйткілді мәселенің түйіні жақында шешімін таппақ.

САБАЛАҚТАғы жұрТ «ГАЗ КЕЛЕДІ» ДЕП ҚУАНыП жҮр

тазалыққа 
тиЯнақтылық қаЖет

Жаз мезгілі аяқталуға жақын қалса да тазалық жұмысы қарқынды. Жаз бойы 
қызылордалықтар дамыл таппады. Үлкен-кішісі бар, бәрі сенбілік жұмысына белсене 
араласып келеді. 

«ЖАСЫЛ ҚЫЗЫЛОРДАНЫҢ» 
МІНДЕТІ ҚАНДАЙ?

Басы 1-бетте
Газеттің келесі саны 30 тамыз, жұма күні шығады.


